
Äntwert vun der Madamm Yuriko Backes, Ministesch fir Mobilitéit an ëffentlech Aarbechten, 
op d’parlamentaresch Fro N° 4663 vum 21. August 2026 vum honorabelen Deputéierte Marc 
Goergen. 

 
 
Wéi vill Photovoltaikmoduler a wéi vill installéiert Leeschtung goufe vum Staat tëschent 2023 
an 2026 insgesamt installéiert? 

 
Tëschent dem 1. Januar 2023 an dem 26. August 2026 huet d’Verwaltung fir ëffentlech Bauten 
op 23 Gebaier 9.380 Photovoltaikmoduler mat enger Leeschtung vun 3.466 kWp installéiert an a 
Betrib geholl. 
 
Goufen et bei Marché-public- oder Ausschreiwungsprozedure fir Photovoltaikanlagen op 
ëffentleche Gebaier eng Präferenz fir lokal oder europäesch Produktiounen? 

 
D’Gesetz am Beräich vun den ëffentleche Marchéë gesäit vir, dass d’Prinzippie vun der 
Gläichbehandlung, der Net-Diskriminatioun, der Transparenz an dem faire Wettbewerb 
respektéiert ginn.  
 
Huet de Staat Solarmoduler vu Solarcells Luxembourg S.A. bei ëffentleche Bauprojeten agesat? 
Falls jo, ëm wéi vill Panneauen, wéi vill installéiert Leeschtung a wéi eng ëffentlech Gebaier 
oder Projete geet et jeeweils? 
 
D’Verwaltung fir ëffentlech Bauten huet bei senge Projete keng Photovoltaikmoduler vun der 
Gesellschaft Solarcells Luxembourg S.A. installéiert. 
 
Wéi vill Solarmoduler a wéi vill installéiert Leeschtung goufe vum Staat tëschent 2023 an 2026 
bei auslännesche Produzente bezunn, opgelëscht no EU- an Net-EU-Produktioun? 

 
Vun den insgesamt 9.380 Photovoltaikmoduler, déi tëscht dem 1. Januar 2023 an dem 26. August 
2026 installéiert goufen, ware 5.720 Moduler mat enger Leeschtung vun 1.962 kWp vun 
europäesche Produzenten an 3.660 Moduler mat enger Leeschtung vun  1.504 kWp vun net-EU 
Produzenten. 
 
 
 
 
 
 
 
 



 
 

2 
 

Wéi gëtt, no der Opléisung vun der Solarcells Luxembourg S.A., d'Maintenance an den 
eventuellen Ersatz vu Moduler vu Solarcells op ëffentleche Gebaier assuréiert? 
 
Wéi schonn virdrun ervirgehuewen huet d’Verwaltung fir ëffentlech Bauten op senge Gebaier 
keng Photovoltaikmoduler vun der Gesellschaft Solarcells Luxembourg S.A. installéiert. 
 

 
Lëtzebuerg, den 18. September 2026 

 
D’Ministesch fir Mobilitéit an ëffentlech Aarbechten 

 
(s.) Yuriko Backes 

 


